
Rezime/Abstract

U našim odgojno-obrazovnim institucijama njemački jezik kao strani jezik uči se i predaje od osnovnog stepena pa sve do
visokog stepena obrazovanja. Realizacija pojedinih nastavnih sadržaja njemačkog jezika kao i realizacija nastavnog plana i
programa odvija se primjenom odgovarajućih nastavnih metoda, oblika i medija. Sprovedeno je istraživanje radi sticanja
naučnog saznanja o primjeni tradicionalnih metoda i nastavnih medija, odnosno sredstava u toku obrazovnog rada
nastavnika njemačkog jezika na području Tuzlasnkog kantona. Rad će pokazati da li škole na području Tuzlanskog kantona
uopšte posjeduju adekvatan multimedijalni ekvipment, da li nastavnici mogu koristiti računar i ostala multimedijalna
sredstva tokom rada. Ispitat će se također uzroci nekorištenja računara u toku rada. Saznat će se da li je uzrok nedostatak
računarske opreme u školi, neobučenost nastavnika za primjenu multimedijalnih sredstava ili čak samo neraspolaganje
obrazovno-računarskim softverom. Ispitat će se da li se, i u kolikoj mjeri, koristi obrazovno-računarski softver na časovima
njemačkog jezika, kada i na kojim časovima ga nastavnici njemačkog jezika najčešće koriste, da li ga koriste prilikom
obrade novog nastavnog sadržaja, za vrijeme uvježbavanja, utvrđivanja ili provjere znanja. Vidjet će se koje jezičke
sposobnosti i jezičke elemente obuhvata multimedijalni softver.

